
YELELA   
 
1. Iphepheli LINEENGABA EZINTATHU: ISIGABA A, B kanye NESIGABA-C.   
 
 ISIGABA A: 

ISIGABA B: 
ISIGABA C: 

Amatheksthi wokuzitlamela (Ama-eseyi) (50) 
Amatheksthi amade wokuthintana        (30) 
Amatheksthi amafitjhani wokuthintana          (20) 

  

 
2. 
 
3. 
 
4. 
 
5. 
 
 
 
6. 

Phendula umbuzo OWODWA esigabeni NGASINYE.  
 
Tlola ngelimi obuzwe ngalo. 
 
Thoma umbuzo NGAMUNYE ekhasini ELITJHA. 
 
Kufuze uthome ngokutlola okukodwa kwalokhu: umebhengqondo, umgwalo/ 
amaflowutjhadi/amagama amummongo. Kumele kuvele nanyana kubonakale 
NGAPHAMBI kwe-eseyakho. 
 
Isikhathi esiphakanyisweko sokuphendula isigaba ngasinye:  

  

 
 ISIGABA A: 

ISIGABA B: 
ISIGABA C: 

Pheze imizuzu ema-80 
Pheze imizuzu ema-40 
Pheze imizuzu ema-30 

  

 
7. 
 
8. 
 
9. 
 
10. 

Nombora iimpendulo zakho njengobana zinonjorwe ephepheni lemibuzo. 
 
Ngileyo naleyo pendulo ayinikelwe isihloko sayo.  
 
Ungasibali isihloko nawubala amagama owatlolileko. 
 
Tlola ngesandla esihle nesibonakalako. 

ISIGABA A:  AMATHEKSTHI WOKUZITLAMELA (AMA-ESEYI) 
 
UMBUZO 1 

  

 
Khetha isihloko ESISODWA utlole i-eseyi engaba magama ali-190–240. 
 
Kufuze uthome ngokutlola okukodwa kwalokhu: umebhengqondo, umgwalo/ 
amaflowutjhadi/amagama amummongo. Kumele kuvele nanyana kubonakale 
NGAPHAMBI kwe-eseyakho. 

  

 
1.1 Tlola i-eseyi egcina ngamagama athi, 'Ngalawo malanga.'  [50] 
 
1.2 Isipho esihle khulu engakhe ngasithola.   [50] 
 
1.3 Kunengi engikufundileko epilweni ngaye.  [50] 
 
1.4 Umtlhago engikiwo namhlanje ulibonelo phambili lekusasa lami.   [50] 
 
1.5 Ilungelo lokuzikhethela linemithelela emihle nemimbi epilweni yomuntu.                                                                                          [50] 
 
1.6 Kungebanga lomtlhago bona abantwana abanengi babheme iindakamizwa 

bebagcine sele basesitradeni. Vumelana namkha uphikisane nesihlokwesi.  
  

[50] 
 
1.7 Qalisisa iinthombe ezilandelako, bese ukhethe ESISODWA uzitlamele i-eseyi 

uyinikele nesihloko. 
  

 
 1.7.1 

 

 

 
                                                                                 [Sikhutjhwe ku: www.images.com] [50] 

 1.7.2 

 

 

 
                                                                                                               [Sikhutjhwe ku: www.images.com] [50] 
 
 IMITLOMELO YESIGABA A:  50 

ISIGABA B:  AMATHEKSTHI AMADE WOKUTHINTANA  
 
UMBUZO 2 

  

 
Khetha isihloko ESISODWA bese utlola ngaso amagama abe ma-80–100.   
 
2.1 INCWADI YOBUNGANI 

 
Bewunomraro womuntu ozokubhadelela iindleko zeyunivesithi nawuqeda 
igreyidi le-12. Umalumakho  wakuthembisa bona uzokubhadela zoke iindleko  
zomnyaka ozako. Mtlolele incwadi umthokoze ngesenzwesi.                                               

  
 
 
 
[30] 

 
2.2 
 

I-ATHIKILI YEPHEPHANDABA 
 
Esikolweni senu benigidinga ilanga lamagugu navakatjhelwa 
nguNgqongqotjhe wezamaSiko nobuKghwari. Tlola i-athikili eya 
ephephandabeni uhlathulule koke okwenzeka ngelangelo. 

  
 
 
 
[30] 

 
2.3 UMLANDO KAMUFI 

 
Uhlongakalelwe ngumzawakho ebegade utjhidelene naye khulu. 
Umndenakhe ubawe wena bona utlole umlandwakhe ngombana umazi 
ukusuka nokuhlala. Tlola umlandwakhe ozokufundwa esilahlweni.                                                             

  
 
 
 
[30] 

 
2.4 IKULUMO-PENDULWANO 

 
UBafunani ufunda igreyidi le-12, umnyaka olandelako ufuna ukuyokubamba 
amatorhwana angayi eyunivesithi, kodwana unina akazwisisi. Tlola ikulumo-
pendulwano phakathi koBafunani nonina. 

  
 
 
 
[30] 

 
IMITLOMELO YESIGABA B:  30 

ISIGABA C: AMATHEKSTHI AMAFITJHANI WOKUTHINTANA    
 
UMBUZO 3 
 
Khetha isihloko ESISODWA bese utlola ngaso amagama abe ma-60–80. 

  

 
3.1 IMILAYELO 

 
Qobe ngoMgqibelo nguwe ovane usale nomntwana kadadwenu oneminyaka 
emine ogula ngengqondo, manje kiloMgqibelo uya esikolweni. Tlolela umuntu 
ozokusala nomntwana lo imilayelo mayelana nokobana amtjheje njani.                                                                          

  
 
 
 
[20] 

 
3.2 ISIKHANGISO 

 
Uthome irhwebo elingenisa imali ehle endaweni yekhenu. Tlola isikhangiso 
ukhangise irhwebo lakhweli. 

  
 
 
[20] 

 
3.3 IPOSKARADA   
 
 

 
 [Sikhutjhwe ku: www.images.com] 

 

 
 
 Umalumakho uthumbe iphaliswano elisesithombeni esingehlesi. Mtlolele 

iposkarada umthokozise ngokuthumba kwakhe. 
  

[20] 
 

IMITLOMELO YESIGABA C: 
INANI LOKE: 

 20 
100 

